
MEMORIA XUSTIFICATIVA PARA A REDACCION DO PCAP PARA A CONTRATACION DAS OBRAS DO
PROXECTO DE “PAVIMENTACION DA AVENIDA DE CITROEN”

l.- ANTECEDENTES:

1.- O Concelleiro-Delegado da Area de Fomento en data 01.04.2022 resolveu autorizar o gasto e
adxudicar o contrato menor para a redaccién do proxecto de “PAVIMENTACION DA AVENIDA DE
CITROEN” a favor da mercantil INGENIA PROYECTOS TECNICOS, S.L..

2- A devandita mercantil presenta trala fase de supervision, proxecto de “PAVIMENTACION DA
AVENIDA DE CITROEN”, redactado pola Enxefieira de Camifios Canles e Portos Dna. Maria Ferreiro
Nufez.

3.- Previo informe da Enxefieira Técnica da Oficina de Supervisién de Proxectos, Inspeccion Técnica
de Obras e Asistencia Técnica Municipal de data 20.02.2024, e o pertinente informe xuridico con
proposta de resolucion de data 15.02.2023, a Xunta de Goberno Local, en sesién de data
23.02.2023 aprobou o proxecto de “PAVIMENTACION DA AVENIDA DE CITROEN”, redactado pola
Enxefeira de Caminos, Canles e Portos, Dna. Maria Ferreiro NUfez, cun orzamento base de
licitacion mais IVE de CINCOCENTOS CINCUENTA E CINCO MIL CENTO CINCUENTA E NOVE EUROS
CON ONCE CENTIMOS (555.159,11 EUROS), de data maio de 2022. (Expte 5615-443).

IL.- ESIXENCIAS DE MOTIVACION DETERMINADAS POLA LEXISLACION DE CONTRATOS:
Proxecto de obra a incluir no expediente:

“PAVIMENTACION DA AVENIDA DE CITROEN”, redactado pola Enxefieira de Camifios, Canles e
Portos, Dna. Maria Ferreiro NUfiez, cun orzamento base de licitacion mais IVE de CINCOCENTOS
CINCUENTA E CINCO MIL CENTO CINCUENTA E NOVE EUROS CON ONCE CENTIMOS (555.159,11
EUROS), de data maio de 2022.

Para a execucion do obxecto do contrato, e de acordo co informe xustificativo da necesidade e
idoneidade deste expediente, asinado pola Técnica de Xestion e polo Xefe de Vias, Obras e
Infraestruturas en data 08.03.2024, procede de acordo coa orde de inicio do Concelleiro delegado
da Area de Goberno de Fomento e Servizos da mesma data, en virtude do Decreto de Delegacion
da Alcaldia de datas 19, 20 e 28 de xufio de 2023, e Acordo da Xunta de Goberno Local de data 22
de xuio de 2023, dar inicio do correspondente expediente de contratacion, polo cal a xuizo dos
técnicos que subscriben o presente informe, considerase adecuado proceder a desenvolver os
seguintes apartados para a definicion de dito expediente:

1.- OBXECTO DO CONTRATO

A execucion do proxecto de “PAVIMENTACION DA AVENIDA DE CITROEN”, redactado pola
Enxefeira de Caminos, Canles e Portos, Dna. Maria Ferreiro NUfez, cun orzamento base de
licitacion mais IVE de CINCOCENTOS CINCUENTA E CINCO MIL CENTO CINCUENTA E NOVE EUROS
CON ONCE CENTIMOS (555.159,11 EUROS), de data maio de 2022.

Tal e como se indica na memoria descritiva do proxecto aprobado pola Xunta de Goberno Local, os
obxectivos da actuacién son os de mellorar a seguridade viaria e as condiciéns de circulacién da
via. Todo isto se levard a cabo con criterios acordes a actuaciéns similares na contorna, que
pivoten na sustentabilidade das actuaciéns proxectadas, facilidade de mantemento, alta calidade
de materiais, criterios de seguridade e emprego de novas tecnoloxias.

As actuaciéns tefen lugar entre a interseccion da Avda .de Citroén coa via de Camposancos e a
Avda de Florida ata antes da glorieta existente no cruce coa rua Val Mifor e a avenida Alcalde
Portanet, e consisten as obras a executar as que enuméranse a seguir:

» Fresarase o pavimento da capa de rodada da calzada da avenida de Citroén sendo o
espesor do fresado de 5 cm.

» Reposicion do firme da calzada mediante MBC AC16 SURF BC 50/70 D en espesor de 5 cm.
Nas seccions de firme que se observe deterioro do paquete completo, a actuacion sera
mais profunda e substituiranse tdédalas capas mediante 5 cm de MBC tipo AC-16 SURF D
BC 50/70 na rodada, sobre unha capa intermedia de 8 cm de MBC tipo AC-22 BIN BC
50/70 S, que & sua vez ira sobre unha capa base MBC tipo AC-32 BASE BC 50/70 G de 12
cm de espesor, que ird colocada sobre unha subbase de zahorra artificial de 25 cm, cos
seus correspondentes regos entre capas.

» Instalaranse sumidoiros e conectaranse 4 rede de pluviais mediante tubaxe de PVC 250
mm de didmetro para mellorar a drenaxe da calzada mais préxima ao rio Lagares.

> Reporase a sinalizacion horizontal afectada polos traballos de pavimentacion.

» Deixaranse tédalas arquetas e sumidoiros existentes a cota da rasante do vial.

O contrato, polo seu obxecto, cualificase como contrato de obras, segundo o previsto no artigo 13
da Lei 9/2017, de 8 de novembro, de Contratos do Sector Publico, pola que se traspofien ao
ordenamento xuridico espafiol as Directivas do Parlamento Europeo e do Consello 2014/23/UE e
2014/24/UE, de 26 de febreiro de 2014 (no sucesivo, LCSP).

A tenor do establecido no artigo 99.3.b da LCSP, o érgano de contratacién podera non dividir en
lotes o obxecto do contrato cando existan motivos validos que deberan xustificarse debidamente.

Polo que respecta a sua divisién en lotes, non se considera axeitada. A zona de actuacién se
encontra sita na zona centro do tecido urbano da cidade de Vigo, nas inmediacions de instalaciéns
deportivas con elevado aforo, e na contorna dunha zona industrial moi importante da cidade, cun
trafico rodado elevado tanto no niamero de vehiculos como nas cargas que se transportan. As
actuacions proxectadas comprenden un tramo de aproximadamente 1.240 m, e céntranse na
reparacion das patoloxias do firme mediante fresado e reposicion do firme da calzada, da
sinalizacion horizontal e dos elementos de balizamento, traballos todos eles que necesitan unha
coordinacion por ter un caracter secuencial e de solape de actuacions tanto en planta como en
alzado.

Todo o anterior da lugar a que a realizacién por lotes das diferentes prestacions comprendidas no
obxecto do contrato dificultaria a correcta execucién do mesmo, por falta de operatividade na
coordinacion dos traficos peonis e rodados, con actuacidéns segregadas que é necesario encauzar
conxuntamente, dada a proximidade das diferentes actuaciéns, e prolongaria no tempo as
molestias aos usuarios da via, polo cal considerase que as mesmas sexan unificadas nun Unico
contrato.

2.- PROCEDEMENTO DE ADXUDICACION E FORMA DE TRAMITACION

Tendo en conta o obxecto do contrato, proponse a tramitacion do presente expediente de
contratacion, a través de procedemento aberto, xustificAndose no valor estimado do contrato e na
necesidade de maior transparencia, publicidade e igualdade do procedemento. A tramitacién do
mesmo realizarase polo procedemento ordinario.

3.- PRAZO DE EXECUCION E PRORROGA

O prazo maximo de execucion do contrato é de TRES MESES (3) meses.

A previsidon do prazo de inicio das actuacions establecese en 1 de xullo de 2024.

4.- SOLVENCIA

O artigo 25 e 26 do Real Decreto 1098/2001, do 12 de outubro, polo que se aproba o
Regulamento xeral da Lei de Contratos das Administraciéns Puablicas establecen os grupos e
subgrupos de clasificacién dos contratistas de obra e as categorias de clasificacién segundo os
importes e a duracién estimada dos contratos de obras.

Por outra banda, o artigo 36 do citado Regulamento dispén que cando as obras presenten
singularidades non normais ou xenerais as da slUa clase e si, en cambio, asimilables a tipos de

obras correspondentes a outros subgrupos diferentes do principal, a esixencia de clasificacion
estenderase tamén a estes subgrupos coas limitaciéns seguintes:

a) O n° de subgrupos esixibles, salvo casos excepcionais, non podera ser superior a catro.

b) O importe da obra parcial que pola sua singularidade dea lugar & esixencia de clasificacion
no subgrupo correspondente debera ser superior ao 20 por 100 do prezo total do contrato,
salvo casos excepcionais.

En canto a Categoria, de acordo co art. 26 do citado Regulamento, modificado polo RD 773/2015
de 28 de agosto, e considerando que o prazo de execucién estimado para a completa execucion
das obras é de 3 meses, resulta de aplicacién a referencia do valor estimado do contrato.

Polo que, tendo en conta o indicado no apartado 14 da memoria do proxecto aprobado en XGL e
de acordo co orzamento do citado proxecto, e considerando o valor estimado, correspéndelle a
seguinte clasificacion como contratista de obras no seguinte grupo e subgrupo:

*  Grupo G, subgrupo 4, categoria 3

6.- CRITERIOS PARA A DETERMINACION DE OFERTAS ANORMAIS OU DESPROPORCIONADAS.

En relacion & determinacion dos criterios aplicable para a valoracion da existencia de ofertas ou
proposicions con valores anormais ou desproporcionados para as ofertas referentes as obras
obxecto deste expediente, a tenor do establecido no artigo 149.2.a) da LCSP, aplicaranse os
criterios para apreciar as ofertas desproporcionadas ou temerarias establecidos no artigo 85 do
RLCAP.

7.- CONDICIONS ESPECIAIS DE EXECUCION

Establécense como condicidns especiais de execucion de caracter medioambiental:

* A reducion das emisiéns de gases de efecto invernadoiro, contribuindose asi a dar
cumprimento ao obxectivo que establece o artigo 88 da Lei 2/2011, do 4 de marzo, de
Economia Sustentable.

* O mantemento ou mellora dos valores ambientais que poidan verse afectados pola
execucion do contrato; unha xestion mais sustentable da auga.

* O fomento do uso das enerxias renovables.

* A promocion da reciclaxe de produtos e o uso de envases reutilizables.

* Oimpulso da entrega de produtos a granel e a producion ecoldxica.

O obxecto do contrato supén a realizacién dunha serie de procesos construtivos tendentes 4
xeracion de riscos de caracter medio ambiental (xeracion de residuos, utilizacion en exceso de

auga, etc), o cal fai aconsellable a introducion de criterios medioambientais tendentes & reducion
e minoracién dos posibles prexuizos de caracter medio ambiental.

Estas condicidns especiais de execucidn esixense neste contrato co obxectivo de profundar nunha
contratacion socialmente mais responsable, que incorpore nos procedementos de contratacién
obxectivos especificos de politica medioambiental. Esta “contratacion estratéxica”, permite
implementar coa contratacién publica as politicas publicas nunha area esencial, co obxectivo de
garantir gastos publicos mais eficaces e eficientes.

8.- PRAZO DE GARANTIA:

En relacién a determinacion do prazo de garantia, o proxecto da obra indica que sempre que se
contemplen as técnicas de execucidbn e os materiais cumpran coas calidades legalmente
establecidas, non é de esperar actuaciéns cuantificadas de importancia respecto a compromisos
expresos de mantemento, adicionais as meras tarefas de conservacion, reparacion o reposicién de
elementos.

Polo tanto, tendo en conta isto, se propdn un prazo de garantia de 5 anos, de modo que se poida
asegurar o obxecto do prazo da garantia polas obras recollidas no proxecto, de modo mais extenso
e acorde a tipoloxia de obra e de uso do construido.

9.- SUBCONTRATACION
Non se establecen tarefas criticas que non poidan ser obxecto de subcontratacion.
10.- MODIFICACION DO CONTRATO:

Tendo en conta as peculiaridades do proxecto de obra, debe considerarse a opciéon de
modificacion do contrato en relacién os seguintes criterios:

10.1.- Aspectos a modificar:

As unidades de obra relacionadas con demolicions e traballos previos, pavimentacion,
saneamento aguas pluviais, sinalizacién, xestién de residuos e seguridade e saude.

10.2.- Circunstancias que determinan a modificacion:

» Que no ambito afectado polas obras aparezan redes de servizos, construciéns soterradas,
elementos de proteccion arqueoldxica, condiciéns xeotécnicas, estado das estruturas,
impermeabilizaciéns, soleiras e contencidns existentes distintas das recollidas no
proxecto.

> Necesidades de adaptacién ao entorno, no referente a servizos, desefio, esquema
funcional ou accesibilidade, sempre e cando este sufra modificaciéns con posterioridade a
data de aprobacion do proxecto.

10.3.- Limites da modificacion:
A contia maxima da modificaciéon non podera superar o 20% sobre o prezo do contrato.

10.4.- Especialidades, no seu caso, do procedemento de contratacion:

Na elaboracién do proxecto de obras modificado e para aquelas unidades de obra non previstas
no orzamento do proxecto, terase en conta o cadro de prezos unitarios previsto no prego tipo
aprobado que poderad consultarse no perfil de contratante do Concello de Vigo, aloxado na
Plataforma de Contratos do Sector publico, no apartado documentos
https://contrataciondelestado.es/wps/portal/!ut/p/b0/04 Sj9CPykssyOxPLMnMzOvMA(fIjU1JTC3I
87KtCIKLOjJznPPzS00SSxLzSILIw Wj9KMyU5wWK9CN9I8ILOpIMiyLylwO9iUJcOylL cK7UdbW31C3JzHQ
ERzFEV/

Ditos prezos unitarios son prezos de execucién material polo que incliden custos directos e
indirectos. Non inclden nin gastos xerais (13%) nin beneficio industrial (6%). Tampouco inclden
IVE/IVE en vigor. A dito cadro prezos unitarios seralle de aplicaciéon a baixa econémica ofertada
polo adxudicatario.

11.- RESPONSABLE DO CONTRATO

O responsable do Contrato sera o director facultativo das obras.

O servizo xestor do contrato serd o servizo administrativo e de control orzamentario da Area de
Fomento.

12.- RECEPCION PARCIAL

Non se contempla

13.-SEGURO

O Adxudicatario deberd acreditar a posesion dun seguro de responsabilidade civil, que de
cobertura as actuacions propias do adxudicatario na execucién das obras obxecto deste contrato,
cunha contia minima de 600.000,00 €.

14.- PRESCRICIONS TECNICAS PARTICULARES

Para o proxecto de contratacion das obras contempladas neste expediente de contratacion,
achégase a este informe o prego de prescricions técnicas incluido no proxecto de

“PAVIMENTACION DA AVENIDA DE CITROEN”, redactado pola Enxefeira de Camifios, Canles e
Portos, D* Maria Ferreiro Nuiez.

15.- GARANTIA COMPLEMENTARIA:

Se deberd constituir como garantia complementaria por un importe do 5% do prezo de
adxudicacién do contrato, cando a oferta adxudicada, se corresponda cunha oferta cualificada
inicialmente como en presunciéon de oferta anormal ou desproporcionada, e fora xustificada
adecuadamente e admitida para a sua valoracion.

16.- CESION DE DATOS AO ADXUDICATARIO

Non se prevé a cesién de datos no presente expediente.

17.- CESION DE DEREITOS DE PROPIEDADE INTELECTUAL OU INDUSTRIAL
Non se prevé a cesion de dereitos de propiedade intelectual ou industrial.
18.- DECLARACION DACI

Os técnicos que subscriben declaran non estar incursos en posible conflito de intereses, nos
termos establecidos no modelo aprobado por Resolucion da Concelleria-Delegada de
Contratacién, Patrimonio e Xestibn Municipal de data 3 de marzo de 2021, no marco do
desenvolvemento do Plan de Integridade na Contratacién.

Asemade, o Concelleiro Delegado da Area de Fomento e Servizos, subscribe declaracion de non
estar incurso en posible conflito de intereses, nos termos establecidos no modelo aprobado para a
Xunta de Goberno Local por Resolucién da concelleria delegada de Xestion Municipal de data 24
de febreiro de 2021 e no Plan de Integridade na Contratacion .

19- OUTROS ASPECTOS A TER EN CONTA NA REDACCION DO PREGO DE CLAUSULAS
ADMINISTRATIVAS PARTICULARES

Tratase dunha actuacién cofinanciada pola Deputacion provincial de Pontevedra, a través do
CONVENIO DE COLABORACION COA DEPUTACION PROVINCIAL DE PONTEVEDRA PARA A
EXECUCION DUN “PLAN DE MELLORA DA MOBILIDADE URBANA SOSTIBLE NA CIDADE DE VIGO
2021/2023, RECUPERACION DO SISTEMA DUNAR NA PRAIA DE SAMIL E MELLORA DA CUBRICION
DO PATIO NO COLEXIO CEIP JAVIER SENSAT”. EXPTE. 954/441.

CONCELLERIA DA
AREA DE GOBERNO DE CONCELLO

FOMENTO E SERVIZOS DE VIGO

En consecuencia os antecedentes descritos, proponse o Concelleiro Delegado da Area de
Fomento e Servizos remitir a presente memoria para a contratacion das obras do proxecto de
“PAVIMENTACION DA AVENIDA DE CITROEN”, ao Servizo de Contratacion, para a redaccion do
correspondente Prego de Clausulas Administrativas Particulares, de acordo coas condicions e
necesidades descritas no presente informe.

Vigo, na data da sinatura electrénica
A Técnica de Xestion.- Ruth Gallego Santos

O Xefe do Servizo de Vias, Obras e Infraestruturas.- Jerénimo Centrén Castanos

CONFORME,
O Concelleiro Delegado da Area de Goberno de Fomento e Servizos.- F. Javier Pardo Espifieira

